
Lei 1/2007, do 15 de xaneiro, da Academia Galega de Se-
guridade Publica'.

Exposicion de motivos

A seguridade constitle unha das principais preocupaciéns de calquera sociedade, e unha das
obrigas da Administracién publica é satisfacer as demandas que nesa materia lle expofien os
cidadans. Na chamada «sociedade dos riscos» asimese que a ausencia de todo perigo é sé un
ideal inalcanzable pero, polo menos, exixese conxurar aquelas ameazas para a seguridade mais
previsibles e evitables.

Entendida a seguridade publica de xeito integral, que abrangue tanto a seguridade cidada
como a loita contra ameazas de orixe non persoal, parece oportuno concibir tamén integral-
mente o proceso formativo dos seus xestores. Por isto, no organismo encargado a nivel au-
tonémico de impartir esa formacién, o Centro de Estudos Xudiciais e Seguridade Publica de
Galicia, débese levar a cabo un proceso de ampliacidon do seu obxecto que, xunto cos tradicio-
nais cursos formativos dirixidos as policias locais de Galicia e a outros corpos policiais, bom-
beiros e proteccion civil, pofia a andar outros que afectan determinados colectivos vinculados
igualmente & seguridade publica.

Iniciada xa a formacién continua complementaria dos membros das carreiras xudicial e fiscal
en virtude do artigo 3.1.b) da Lei 1/2005, do 4 de xaneiro, resulta axeitado proseguir con ela,
dado o papel esencial que o Poder Xudicial e o Ministerio Fiscal desenvolven na xestién da
seguridade publica. Por iso mantéfiense as relaciéns de cooperacién co 6rgano de goberno do
Poder Xudicial e co Ministerio de Xustiza contribuindo a formacién dos xuices e fiscais exclusi-
vamente no eido da seguridade.

Por outra banda, segundo disp6n o artigo 80.4° da Lei orgdnica xeral penitenciaria, antes de
iniciar a sua actividade os funcionarios penitenciarios deberan recibir a formacion especifica,
tanto tedrica como practica, no centro adecuado que regulamentariamente se determine, que
non é outro que o Centro de Estudos Penitenciarios creado polo Real decreto 1885/1996, do 2
de agosto, de estrutura orgdnica basica do Ministerio do Interior. Conforme a Orde do 10 de
febreiro de 2000, a funciéon fundamental dese centro vai ser a de formacion e perfeccionamen-
to do todo o persoal ao servizo da Administracién penitenciaria sen prexuizo das funcions de
seleccion nos cursos de formacion inicial que tefian caracter selectivo. E podera realizar tamén
actividades complementarias que permitan mellorar a formacion e a investigacién en materia
penitenciaria. Sinala tamén a citada norma estatal que o Centro de Estudos Penitenciarios
mantera relacidons de cooperacion con centros de formacion das administraciéns publicas.

Por iso, alén das competencias estatais na formacion destes funcionarios da Administracion
do Estado, a Xunta de Galicia considera util participar na sia formacién de xeito complemen-
tario mediante as oportunas relacions de cooperacion coa Administraciéon estatal, especial-
mente nun panorama como o actual cun crecemento constante da poboacién carceraria e
o xurdimento de novas situacions problemdticas derivadas das caracteristicas dos internos,

1 Publicada no DOG num. 16, do 23 de xaneiro de 2007.

orixinarios moitos deles de contornos culturais moi variados e ben diferentes do noso, con
repercusions evidentes no campo da seguridade.

Tamén a seguridade privada merece ser recollida nesta lei. A ninguén se lle oculta o espec-
tacular incremento que nos ultimos anos se estd a producir neste sector e as dificultades
de formacién que estd a padecer un colectivo omnipresente na vida cotid e que colabora de
xeito complementario e subordinado coa policia, dentro das suas restrinxidas competencias,
no mantemento da seguridade publica. Ainda que o Estado ten competencia exclusiva sobre
a materia, e asi resulta tanto do disposto no artigo 149.1.29.° da Constitucién espafiola como
na Lei estatal 23/1992, do 30 de xullo, de seguridade privada, desenvolvida polo Regulamento
de seguridade privada aprobado polo Real decreto 2364/1994, do 9 de decembro, a Xunta de
Galicia considera util participar na sua formacion de xeito complementario mediante as opor-
tunas relacions de cooperacidn coa Administracion estatal.

Asi mesmo, os axentes forestais cumpren un importante papel na seguridade publica, tendo
a condicién de axentes da autoridade e exercendo funciéns de policia xudicial no dmbito da
proteccién forestal. A Lei 10/2006, do 28 de abril, pola que se modifica a Lei 43/2003, do 21 de
novembro, de montes, encoméndalles aos axentes forestais funcidéns de policia e custodia dos
bens xuridicos de natureza forestal e a de policia xudicial no senso xenérico tal como establece
o punto 6° do artigo 283 da Lei de axuizamento criminal. Por todo isto, parece axeitado que
a Academia Galega de Seguridade Publica dirixa tamén a sua accién formativa cara a estes
profesionais.

Finalmente, pero non menos importante, cabe salientar que este centro de formacién, que
tamén o sera de investigacidon nas materias que lle son propias, vai acoller os alumnos aspiran-
tes a integrarse nas distintas escalas da que serd a policia de Galicia, unha verdadeira policia
autondémica cuxa inminente creacién resulta autorizada tanto polo Estatuto de autonomia de
Galicia como pola Lei de forzas e corpos de seguridade.

O prestixio que o Centro de Estudos Xudiciais e Seguridade Publica de Galicia ten acadado no
eido da formacién en materia de seguridade garante o exacto cumprimento destas novas fun-
ciéns que recolle esta lei, ainda que isto obrigard a facer algins cambios, como sera o artella-
mento dunha nova estrutura organica da que pasara a denominarse, retomando parcialmente
o seu vello nome, Academia Galega de Seguridade Publica.

Por todo o exposto, o Parlamento de Galicia aprobou e eu, de conformidade co artigo 13.2° (do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e do
seu presidente, promulgo en nome de El-Rei a Lei da Academia Galega de Seguridade Publica.

Artigo 1.-Natureza xuridica.
1. Créase a Academia Galega de Seguridade Publica (Agasp) como organismo auténomo de ca-
racter administrativo adscrito organicamente a consellaria competente en materia de interior

e xustiza.

2. Para o cumprimento dos seus fins a Academia Galega de Seguridade Publica goza de per-
sonalidade xuridica propia, autonomia funcional e plena capacidade de obrar. Dispén de

patrimonio propio e rexerase por esta lei e, de xeito supletorio, polas demais normas que lle
sexan aplicables de acordo coa sua natureza xuridica.

Artigo 2.-Sede.

A sede da Academia Galega de Seguridade Publica radica na localidade pontevedresa da
Estrada, sen prexuizo da organizacion de actividades formativas noutras localidades da
Comunidade Auténoma de Galicia.

Artigo 3.-Fins.

A Academia Galega de Seguridade Publica orientard a sta actuacién ao:

1. Enriquecemento do capital humano dos servizos de seguridade publica mediante a sua ca-
pacitacién a través da formacién, a innovacién e a excelencia.

2. Compromiso de xerar e transferir as bases de cofiecemento para a mellora das politicas en
materia de seguridade publica.

3. Impulso da calidade nos servizos de seguridade publica para unha mellor atencién ao cida-
dan e maior satisfaccion dos seus xestores.

Artigo 4.-Funciéns formativas.

As funciéns formativas da Academia Galega de Seguridade Publica son as seguintes:

1. No dmbito da formacién xudicial e penitenciaria e da seguridade privada:

Organizar e realizar nas materias de seguridade publica, en colaboracién co Consello Xeral do
Poder Xudicial e cos ministerios competentes en materia de xustiza e interior, asi como con
outros organismos, universidades ou centros de investigacidn, actividades dirixidas & forma-
cién de xuices e fiscais, dos funcionarios de institucions penitenciarias e dos traballadores da
seguridade privada, a través do asinamento dos oportunos convenios.

2. No dmbito da formacion policial:

a) Elaborar os programas formativos e impartir os cursos dirixidos ao ingreso e & promocién
internanas distintas escalas dos corpos da policia de Galicia e das policias locais, asi como a

sua formacion continua, perfeccionamento e especializacion.

b) Colaborar coas administraciéns competentes na seleccién do persoal dos corpos da policia
de Galicia e das policias locais.

c) Facilitarlles aos concellos os medios de cofiecemento e informacion precisos para unha me-
llor execucion dos servizos especificos das policias locais.

3. No dmbito da formacién de proteccion civil, bombeiros e axentes forestais:

a) Elaborar os programas formativos e impartir os cursos de formacion e perfeccionamento
dirixidos aos integrantes dos servizos de proteccién civil e aos membros dos corpos de bom-
beiros das entidades locais coas que se formalice o correspondente convenio de colaboracién.

b) Impartir os cursos dirixidos aos axentes forestais.

c) Colaborar coas entidades locais na seleccién e formacién continua do persoal integrante dos
corpos de bombeiros e de proteccidn civil.

d) Facilitarlles aos concellos os medios de cofiecemento e informacion precisos para unha
mellor execucion dos servizos especificos de bombeiros e proteccion civil, establecéndose os
convenios oportunos.

Artigo 5.-Outras funciéns.

Son tamén funciéns da Academia Galega de Seguridade Publica nas materias que lle son
propias:

1. Investigar, estudar e divulgar contidos, técnicas e documentacién, con especial referencia a
realidade galega.

2. Promover relacidns de intercambio e colaboracion coas universidades e institucions de
Galicia, asi como con outros centros docentes e investigadores de ambito autonémico, estatal
ou internacional.

3. Homologar, cando proceda, os titulos correspondentes aos cursos de formacién impartidos
por outras academias, escolas ou centros.

4. Calquera outra que lle poida ser atribuida polas normas, de conformidade coa sua natureza.

Artigo 6.-Medidas de fomento.

1. Para conseguir os seus fins, a Academia Galega de Seguridade Publica podera convocar e
outorgar bolsas, axudas e premios, asi como levar a cabo outras medidas de fomento dirixidas
a favorecer a investigacién, facilitar a incorporacién de mulleres aos corpos de seguridade e
obter unha adecuada formacién e innovacién dos servizos galegos de seguridade publica.

2. Para os efectos das disposicions vixentes, a Academia Galega de Seguridade Publica ten o
caracter de centro oficial de investigacién.

Artigo 7.-Organos.

1. Os 6rganos de goberno e administracion da Academia Galega de Seguridade Publica son:

a) O consello reitor.

b) O/A director/a xeral.

2. O érgano asesor en materia de formacién continua no campo da seguridade publica sera
o Consello Autonémico de Formacién Continua para os empregados publicos da seguridade.
Artigo 8.-Composicion do consello reitor?.

O Consello Reitor da Academia Galega de Seguridade Publica estd formado por un presidente,
un vicepresidente, oito vogais e un secretario.

1. Presidente: a persoa titular da conselleria competente en materia de interior e xustiza.
2. Vicepresidente: o/a director/a xeral da Academia Galega de Seguridade Publica.
3. Vogais:

a) Duas persoas titulares de subdireccidns da direccidn xeral competente en materia de emer-
xencias e interior.

b) Un representante da consellaria competente en materia de facenda.
¢) A persoa titular da Direccion da Escola Galega de Administracién Publica.
d) Un representante do departamento competente en materia de menores.

e) Tres vogais designados pola Presidencia do Consello Reitor entre persoas expertas e de
prestixio en materia de seguridade publica.

f) Un representante dos concellos de Galicia, designado pola Federaciédn Galega de Municipios
e Provincias.

A condicién de vogal representante dos concellos estard vinculada & representatividade posui-
da e perderase ao desaparecer esta.

4. A titularidade da Secretaria do Consello Reitor correspéndelle & persoa que este designe e
nomee, de conformidade co artigo 64.3.e) da Lei 16/2010, do 17 de decembro, de organizacién
e funcionamento da Administracion xeral e do sector publico autonémico de Galicia

2 Apartados 3 e 4 do artigo 8 redactados pola disposicion derradeira terceira da Lei 14/2013, do 26 de decembro, de racionalizacién do sector publico
autonémico (DOG num. 17, do 27 de xaneiro de 2014).

EA XUNTA
8d DE GALICIA



| Paxina 6

Artigo 9.-Funciéns do consello reitor.

1. O Consello Reitor da Academia Galega de Seguridade Publica é o 6rgano colexiado de con-
trol, planificacion e supervision xeral da actividade do centro.

2. O consello reitor debe cofiecer e aprobar:

a) As directrices xerais de actuacién do organismo.
b) O plan anual de actividades.

¢) A memoria das actividades do exercicio anterior.
d) O regulamento de réxime interior.

e) Os programas minimos para o ingreso, a formacién e a promocién interna as distintas esca-
las dos corpos da policia de Galicia e das policias locais.

f) O anteproxecto do orzamento anual da academia e as suas contas.
3. O consello reitor debe cofiecer e emitir informe sobre:

a) Aquelas normas relativas as disposicions e actos que afecten as funcions que a academia
ten encomendadas nesta lei.

b) Os asuntos que o presidente do consello reitor ou o director xeral da Academia Galega de
Seguridade Publica sometan 4 sua consideracién.

4. O consello reitor debe ser informado de:

a) A estrutura organica e o cadro de persoal da academia.

b) Os convenios de colaboracion e cooperacion subscritos polo seu presidente.

c) Os baremos reguladores das remuneracions das actividades docentes no caso do persoal
colaborador a que se refire o artigo 15.2°.

Artigo 10.-Funcionamento do consello reitor.

1. O funcionamento do consello reitor axustarase ao disposto na Lei de réxime xuridico das
administraciéns publicas e do procedemento administrativo comun, titulo Il, capitulo Il, sobre

6rganos colexiados.

2. O consello reitor reunirase como minimo unha vez cada ano, e en calquera caso sempre que
sexa convocado polo presidente ou sexa solicitado por unha terceira parte dos seus membros.

3. O presidente do consello reitor ou o director xeral da Academia Galega de Seguridade
Publica poderan convocar técnicos ou especialistas as reuniéns para asesoramento.

Artigo 11.-O/A director/a xeral®.

1. A Direccion Xeral da Academia Galega de Seguridade Publica sera exercida, por razén de
cargo, pola persoa titular da direccién xeral con competencias en materia de emerxencias e
interior.

2. Baixo a dependencia do director xeral da Academia habera un secretario xeral, que percibi-
ré as retribucions correspondentes a unha subdireccién xeral e sera nomeado polo Consello
Reitor da Academia Galega de Seguridade Publica por proposta do director xeral. Cesara no
seu cargo polo mesmo procedemento

Artigo 12.-Funcidns do director/a xeral.

Correspondelle ao director/a xeral da Academia Galega de Seguridade Publica:

1. Ter a representacidn ordinaria do organismo.

2. Executar os acordos do consello reitor.

3. Elaborar o anteproxecto de orzamento anual, que serd posto en cofiecemento do consello
reitor.

4. Propofierlle ao consello reitor o plan anual de actividades.
5. Elaborar o regulamento de réxime interior.
6. Dirixir a xestidn orzamentaria, autorizar e dispofier os gastos e ordenar os pagamentos.

7. Dirixir os servizos administrativos e exercer a xefatura de persoal da Academia Galega de
Seguridade Publica de Galicia.

8. Preparar a memoria de actividades para sometela ao consello reitor.
9. Expedir diplomas e certificados.

10. Homologar, cando proceda, os titulos correspondentes aos cursos de formacién impartidos
por outras academias, escolas ou centros.

3 Redaccién do artigo 11 dada pola disopsicién derradeira terceira da Lei 14/2013, do 26 de decembro, de racionalizacién do sector publico autondmico
(DOG num. 17, 27 de xaneiro de 2014).

11. As funciéns que lle poida delegar o consello reitor ou o seu presidente e aqueloutras com-
petencias que, correspondendo & Academia Galega de Seguridade Publica, non estean atribui-
das legal ou regulamentariamente a outro érgano desta.

Artigo 13.-O Consello Autonédmico de Formacién Continua para os empregados publicos da
seguridade.

O Consello Autonémico de Formacién Continua para os empregados publicos da seguridade
actuard como érgano asesor da academia en materia de formacién continua no campo da
seguridade publica e estara formado por representantes das administraciéns publicas e dos
sindicatos e asociaciéns dos colectivos mencionados no artigo 4. A slia estrutura e réxime de
funcionamento serdn determinados por decreto da Xunta de Galicia por proposta da persoa
titular da consellaria competente en materia de interior e xustiza.

Artigo 14.-Estrutura organica.

Para a realizacion das suas funciéns, a Academia Galega de Seguridade Publica tera asignadas
as unidades organizativas que se determinen por decreto da Xunta de Galicia por proposta da
persoa titular da conselleria competente en materia de interior e xustiza.

Artigo 15.-Persoal.

1. Os postos de traballo da Academia Galega de Seguridade Publica serdn cubertos por persoal
funcionario ou laboral da Comunidade Auténoma de Galicia ou, nos casos en que proceda, por
persoal doutras administracidéns publicas, de acordo co disposto na Lei da funcion publica de
Galicia.

2. Os membros integrantes do persoal docente ou investigador que non formen parte do ca-
dro de persoal da Academia Galega de Seguridade Publica terdn a condicién de colaborado-
res temporais e o dereito a percibir as compensaciéns econémicas que lles correspondan por
asistencia, horas lectivas, conferencias, seminarios ou traballos determinados. Estas colabo-
raciéns rexeranse polo disposto na Lei de contratos das administracions publicas sobre réxime
de contratacion para actividades docentes.

3. A Academia Galega de Seguridade Publica podera encargar traballos de investigacion, es-
tudos e documentacidn para o mellor cumprimento dos seus fins, aténdose s normas sobre
contratacién administrativa do sector publico que sexan aplicables.

Artigo 16.-Recursos econdmicos e patrimonio.

1. A Academia Galega de Seguridade Publica dispofiera, para o cumprimento dos seus fins, dos
seguintes recursos:

a) As cantidades que se lle asignen nos orzamentos xerais da comunidade auténoma.
b) Os bens e dereitos que constitlian o seu patrimonio e os rendementos deste.

c) As subvencidns e outras achegas publicas ou privadas.

d) As contraprestacions derivadas dos convenios en que sexa parte.

e) Os dereitos de matricula dos cursos, se é o caso.

f) Os rendementos das publicaciéns e calquera outro servizo retributivo do centro que asi se
estableza.

2. Teran caracter de patrimonio adscrito os bens que lle adscriba a comunidade auténoma.

Artigo 17. Réxime de revision de actos administrativos*

1. Os actos administrativos ditados polos 6rganos de goberno e administraciéon da Academia
Galega de Seguridade Publica esgotan a via administrativa e poderan ser obxecto de recurso
de reposicién perante o mesmo érgano que os ditou ou ser impugnados directamente ante a
orde xurisdicional contencioso-administrativa.

2. O recurso extraordinario de revisidn podera interpofierse ante o érgano administrativo que
ditou o acto obxecto de recurso, que tamén sera o competente para a sua resolucion, de acor-
do co procedemento especifico previsto na Lei 39/2015, do 1 de outubro, do procedemento
administrativo comun das administracions publicas.

3. Correspoéndelle a persoa titular da consellaria competente en materia de interior e xustiza,
respecto dos actos ditados polos érganos superiores de goberno da Academia, a competencia
para resolver os procedementos de revision de oficio dos actos administrativos nulos, declarar
a lesividade dos actos anulables e revogar os actos de gravame ou desfavorables.

Disposiciéns transitorias

Primeira.-A Academia Galega de Seguridade Publica asumird o patrimonio, as obrigas e os de-
reitos orzamentarios, asi como os convenios asinados en materia de seguridade publica polo
extinto Centro de Estudos Xudiciais e Seguridade Publica de Galicia.

Segunda.-O persoal que figure como dependente do Centro de Estudos Xudiciais e Seguridade
Publica de Galicia na correspondente relacién de postos de traballo pasard a depender da
nova Academia Galega de Seguridade Publica, conservando os seus dereitos econémicos e
administrativos.

4 Redaccién do artigo 17 dada polo artigo 33 da Lei 4/2021, do 28 de xaneiro, de medidas fiscais e administrativas (DOG niim. 19 Venres, 29 de xaneiro de
2021).

Terceira.-O plan e os cursos de formacion elaborados e convocados polo Centro de Estudos
Xudiciais e Seguridade Publica de Galicia serdn asumidos pola nova Academia Galega de
Seguridade Publica.

Disposicion derrogatoria

Queda derrogada a Lei 1/2005, do 4 de xaneiro, do Centro de Estudos Xudiciais e Seguridade
Publica de Galicia, o Decreto 575/2005, do 15 de decembro, e as demais disposiciéns que se
opofian ao disposto nesta lei.

Disposicidns derradeiras

Primeira.-Facultase a Xunta de Galicia para ditar as disposiciéns necesarias para o desenvolve-
mento e cumprimento desta lei.®

Segunda.-Esta lei entrard en vigor o dia seguinte ao da sta publicacién no Diario Oficial de
Galicia.

Santiago de Compostela, quince de xaneiro de dous mil sete.

Emilio Pérez Tourifio
Presidente

5 Decreto 24/2010, do 25 de febreiro, polo que se aproba a estrutura orgénica da Academia Galega de Seguridade Publica (Agasp)

